Nafarroako Parlamentuko Mahaiak, 2009ko apirilaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Chivite Navascués andreak aurkeztutako galdera, osasun garraioari eta haren kudeaketari buruzko egungo arazoak lantzen dituen lan-mahaiaren egoerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2009ko apirilaren 20an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeko foru parlamentari María Chivite Navascués andreak, Legebiltzarreko Erregelamenduan ezarritakoaren babesean, honako galdera hau aurkeztu du, Osasuneko kontseilariak Osoko Bilkuran ahoz erantzun dezan:

Nafarroako Parlamentuak, 2009ko otsailaren 12an eginiko Osoko Bilkuran, aho batez onetsi zuen Socialistas del Parlamento de Navarra parlamentu-taldearen mozio bat, zeinaren bidez Nafarroako Gobernua premiatzen zen lan-mahai bat sor zezan, osasun garraioaren arazoak aztertu eta antolamendu eta/edo kudeaketa eredu berriari heltzeko.

Ekimen hori onetsi zenetik bi hilabete igaro direnez, Socialistas del Parlamento de Navarra parlamentu-taldeak hau jakin nahi du:

Zein da, gaur egun, lan-mahai horren egoera?

Iruñean, 2009ko apirilaren 15ean

Foru parlamentaria: María Chivite Navascués

